
NJOFTIMI PËR VLERËSIMIN E SHPREHJEVE TË 

INTERESIT 

Korporata Elektroenergjetike Shqiptare (KESH sh.a.) ka publikuar në faqen e saj të internetit 

thirrjen e shprehjes së interesit për marrjen me qira të një aseti të prodhimit të energjisë termike 

në datën 05.01.2022 bazuar në Vendimin e Këshillit të Ministrave (VKM) nr. 620 datë. 22 tetor 

2021 për “Miratimin e kushteve të Detyrimit të Furnizimit Publik (PSO) për subjektet e 

licencuara të Sektorit të Energjisë Elektrike Shqiptare gjatë Statusit të Emergjencës së Furnizimit 

me Energji elektrike për të parandaluar dhe përballuar pasojat e krizës globale energjetike” që i 

imponon KESH-it me detyrimi për të siguruar të gjithë energjinë elektrike të nevojshme për të 

plotësuar kërkesën e Furnizuesit të Shërbimit Universal (FSHU) 

Bazuar në dispozitat e mësipërme të VKM-së, KESH-i e ka publikuar thirrjen në faqen e tij të 

internetit, në web-faqen e një gazete ndërkombëtare dhe në Buletinin e Prokurimeve Publike. 

Brenda afatit të publikuar, kanë shprehur interesi shoqëritë si më poshtë: 

 Exelerate Energy dhe Renco s.p.a 

 Distributed Power Solution 

Nga shprehjet e mësipërme të interesit, shprehja e interesit e  Exelerate Energy dhe Renco s.p.a, 

është kualifikuar gjatë vlerësimit kualifikues. 

Shprehja e interesit të Distributed Power Solution nuk ishte në përputhje me dispozitat e Thirrjes 

për Shprehje të Interesit. 

Oferta nga Exelerate Energy dhe Renco s.p.a. është vlerësuar për vlerësimin selektiv sipas 

Thirrjes për Shprehje Interesi dhe është shpallur fitues. 

Në vijim të vlerësimit mes palëve ka vijuar faza e negocimit dhe nënshkrimit të kontratës. 

Në përfundim të periudhës së qiramarrjes aseti gjenerues termik së bashku me infrastrukturën 

ndihmesë do të kalojë në pronësi të KESH sh.a.. 

Në bazë të Vendimit të Këshillit të Ministrave nr. 620/2021, i ndryshuar, pas lidhjes se kontratës, 

gjeni me poshte te dhënat e ofertës fituese. 

1. Shoqëritë fituese të thirrjes për shprehje interesit për marrjen me qira të një aseti të prodhimit 

të energjisë termike. 

Shoqëritë fitues janë shoqëritë Exelerate Energy, me seli ne SHBA dhe Renco spa., me seli ne 

Itali. 

2. Kapaciteti Prodhues i Asetit te ofruar. 



Aseti Gjenerues termik i ofruar përbëhet nga dy mjete notuese ne të cilat janë te vendosur motorë 

për prodhimin e energjisë elektrike me kapacitet total të instaluar prej 110 MW. Dokumentacioni 

teknik i aseteve bashkëlidhur dhe i publikuar. 

3. Burimi energjetik i asetit gjenerues termik 

Sipas specifikimeve teknike, aseti gjenerues i ofruar gjeneron energji elektrike nëpërmjet 

përdorimit të lëndës së parë Heavy Fuel Oil dhe lendes dytësore Light Fuel Oil. Standardet e 

HFO dhe LFO si përshkruar në specifikime teknike. 

4. Oferta financiare e qirasë dhe Operim Mirëmbajtjes për asetin e ofruar. 

Ofertat financiare të paraqitura janë: 

 Qira ditore për aetin gjenerues me kapacitet 110 MW           – 63,000 (gjashtëdhjetë e tre 

mijë) Dollar Amerikan. 

 Vlerë ditore e Operimit dhe mirëmbajtjes së asetit                – 31,500 (tridhjetë e një mijë e 

pesëqind) Dollar Amerikan. 

(Çmimet e ofruara nuk përmbajnë TVSH.) 

5. Disponueshmëria e kërkuar e asetit është të paktën 85% e kapacitetit të instaluar përgjatë vitit. 

6. Lidhja e asetit gjenerues termik me sistemin e transmetimit do të realizohet në pikën e lidhjes 

Nst/TEC Vlora – Nst/ Babica 220KV. 

7. Periudha e qiramarrjes e ofruar është 2 (dy) vjeçare) nga momenti i komisionimit. 

8. Emetimi i gazrave nga aseti gjenerues termik, i deklaruar në përputhje me IFC/World Bank 

Emission Guidelines (plant ≥ 50MW to ≤ 300 MW), 31 Maj 2017. 

9. Konsumi specifik i lendes djegëse është 220 Kg/MWh. 

10. Lënda djegëse do të prokurohet nga KESH sh.a. sipas nevojës së gjenerimit. 

Ofruesi i asetit i ka dhënë shoqërisë KESH të drejtën që në përfundim periudhës së qirasë aseti 

dhe infrastruktura ndihmese do të mbesë në pronësi të KESH sh.a. 

 


